
Na osnovu članova 19. i 20. Statuta Biciklističkog saveza Bosne i Hercegovine Upravni 
odbor je na sjednici održanoj 18.03.2022 godine donosi: 

 

PRAVILNIK O KATEGORIZACIJI UTRKA I KALENDARU BiSaBiH 

 

Član 1.  
(Osnovne odredbe) 

Ovim Pravilnikom reguliše se kategorizacija utrka prijavljenih redovnom procedurom u 
Kalendar utrka Biciklističkog saveza Bosne i Hercegovine (u daljem tekstu: BiSaBiH). 
Kategorizacija se vrši na osnovu kriterija koji se nalaze na kraju ovog Pravilnika.  

Pravilnik se primjenjuje kada ukupni broj utrka u određenoj disciplini zajedno sa utrkama 
državnog prvenstva iznosi deset i više prijavljenih utrka. U slučaju kada imamo manje od 10 trka 
iz određene discipline, iste trke automatski ulaze u kalendar pod rangom koji je organizator i 
zahtjevao i nema potrebe za primjenom ovog pravilnika. 

Član 2.  
(Kategorija utrka) 

Prijavljena utrka u Kalendar utrka BiSaBiH nakon razmatranja od strane Komisije i potvrde od 
strane Upravnog odbora može se kategorisati kao:  

• Državno prvenstvo 
• UCI utrka koja se boduje za Premijer ligu BiH 
• UCI utrka koja se ne boduje za Premijer ligu BiH (samo u izričitim situacijama) 
• Utrka koja se boduje za Premijer ligu BiH 
• Amaterska utrka  

Član 3. 
(Državna prvenstva) 

Priznata državna prvenstva od strane BiSaBiH i Svjetske biciklističke unije (u daljem tekstu: 
UCI) su sljedeća prvenstva:  

• XCO – Cross Country Olympic 
• XCM – Cross Country Marathon 
• XCE – Cross Country Eliminator 
• XCC – Cross Country Short Track 

Utrke državnog prvenstva u drumskom biciklizmu su:  

• ITT – Individual Time Trial 
• IRR – Individual Road Race  



Član 4. 
(Prijava utrke državnog prvenstva) 

Utrka se ne može prijaviti za državno prvenstvo ukoliko ne spada u jednu od kategorija 
navedenih u članu 3. ovog Pravilnika.  

Član 5. 

(Kalendar utrka BiSaBiH) 

Prijava MTB utrke u Kalendar utrka vrši se od decembra protekle sezone do kraja februara 
naredne, odnosno nastupajuće sezone.  

Kalendar utrka sadrži sve utrke prijavljene u BiSaBiH ukoliko zadovoljavaju formalne uslove 
koji su potrebni za prijavu utrke, kao i to da je organizator i suorganizatori ispunili finansijske 
obaveze prema Savezu.  

Član 6.  
(Prioritet utrka u Kalendaru BiSaBiH) 

Prioritet u Kalendaru utrka za datum takmičenja imaju organizatori utrka po sljedećem 
redoslijedu:  

1. Državno prvenstvo 
2. UCI utrke 
3. Utrke Premijer lige BiH 
4. Amaterske utrke 

Amaterske utrke su utrke pod pokroviteljstvom BiSaBiH na kojima imaju pravo nastupa svi 
licencirani takmičari i sude sudije BiSaBiH, ali se ne boduju za Premijer ligu BiH. 

Član 7. 
(Premijer liga BiH) 

Premijer MTB liga BiH sastoji se od ukupno 8 utrka koji se boduju za pojedinačan i ekipni 
plasman takmičara i klubova. Utrke državnog prvenstva XCO se ne boduju za Premijer ligu BiH. 
Potpuni kalendar Premijer lige sastoji se od 9 utrka od čega su dvije utrke državnog prvenstva. 

Za utrke Premijer lige automatski se kvalifikuju utrke koje prijavljene UCI-ju i to kategorija C1 i 
C2, dok utrke kategorije C3 dobijaju dodatnih 25 bodova i prolaze kroz redovan proces 
ocjenjivanja ranijih utrka po Kriteriju.  

Premijer liga BiH u drumskom biciklizmu sadrži ukupno 8 utrka i dva držvana prvenstva (ITT i 
IRR) a koje se ne boduju za Premijer ligu BiH. 

Utrka koja se organizuje prvi put ili ukoliko organizator organizuje utrku po prvi put ona se ne 
može bodovati za Premijer ligu BiH. 

 



Član 8. 

(Komisija za rangiranje utrka) 

Organizator prilikom prijave utrke navodi za koji rang takmičenja prijavljuje svoju utrku, a 
Komisija za rangiranje utrka će sagledati sve prijave i donijeti konačan prijedlog Kalendara 
utrka.  

Komisija za rangiranje MTB utrka sastoji se od: selektora MTB reprezentacije, nacionalnog 
komesara i direktora MTB reprezentacije.  

Komisija za rangiranje drumskih utrka sastoji se od: selektora drumske reprezentacije, 
nacionalnog komesara i direktora drumske reprezentacije. 

Direktori reprezentacija će ispred Komisija kontaktirati organizatore utrke u slučaju potrebe 
odabira novog datuma takmičenja, zamjene kategorije utrke ili priprema utrka državnog 
prvenstva.  

Član 9. 
(Potvrđivanje Kalendara od strane Upravnog odbora) 

Komisija za rangiranje utrka će nakon pripreme konačnog prijedloga Kalendara utrka isti 
dostaviti Upravnom odboru na odobrenje u roku od tri dana nakon pripreme Kalendara. Nakon 
odobrenja Kalendara utrka od strane Upravnog odbora, isti se u roku od 3 dana šalje klubovima, 
članicama Saveza i postavlja na oficijelnu stranicu Saveza.  

Nakon konačno utvrđenog Kalendara utrka, u roku od 7 dana organizator koji smatra da je 
oštećen može podnijeti žalbu Upravnom odboru.  

Član 10. 

(rad Komisije za rangiranje utrka) 

Komisija za rangiranje utrka će nakon svake utrke u roku od 7 dana dostaviti Upravnom odboru i 
organizatoru bodovnu ocjenu organizacije utrke, a koja će se koristiti kao jedan od glavnih 
faktora prilikom odabira utrka Premijer lige BiH za narednu takmičarsku sezonu.  

Komisija za rangiranje utrke će u razgovoru sa takmičarima dodijeliti organizatoru bodove za 
svaku od kriterija ocjenjivanja utrka u Kalendaru utrka Saveza. Komisija može po potrebi 
organizovati sastanke tokom takmičarske sezone.  

Maksimalni broj bodova koji organizator može osvojiti za organizaciju utrke je 100 bodova.  

 

 

 

 



Član 11. 
(Kriteriji za rangiranje utrka) 

Komisija za rangiranje utrka će za bodovno ocjenjivanje organizatora koristiti unaprijed 
predviđene kriterije za ocjenjivanje uspješnosti organizacija utrka. Posebno obrazloženje bit će 
dato na posebnom dokumentu koji će biti usaglašen od strane Komisije za rangiranje utrka.  

 

Kriteriji	 Maximalni	broj	bodova	
Tehnička	zahtjevnost	staze	 25	bodova	
Regulisanost	javnog	saobraćaja	na	stazi	 15	bodova	
Označenost	staze	 15	bodova	
Opća	organizacija	utrke	i	propozicije		 15	bodova	
Prostor	za	sudije		 10	bodova	
Visina	novčanih	nagrada	 10	bodova	
Sigurnost	takmičara	 10	bodova	

	
UKUPNO	

	
100	BODOVA	

 

Član 12. 
(Završne odredbe) 

Ovaj Pravilnik stupa na snagu danom donošenja od strane Upravnog odbora, a potpuna primjena 
Kriterija za Kalendar utrka koji će se koristiti za odabir utrka Premijer lige,  primjenjuje se od 
01.01.2023. godine.  

Kalendar utrka i utrke Premijer lige BiH za sezonu 2022. utvrdit će Upravni odbor na sjednici sa 
ukupnim brojem od maksimalno 10 utrka Premijer lige i 2 državna prvenstva. Dok će se ostale 
utrke naći u Kalendaru utrka BiSaBiH sa kategorizacijom „amaterska utrka“. 

 

Sarajevo; 18.03.2022 godine                 Predsjednik BiSaBiH 
Broj: 017-01/22BSBiH                                                                    Toni Zorić 

               

 


